
Per hoc minui studium suum existimans Paulus, ut erat in conplicandis negotiis artifex dirus, unde ei Catenae 
inditum est cognomentum, vicarium ipsum eos quibus praeerat adhuc defensantem ad sortem periculorum 
communium traxit. et instabat ut eum quoque cum tribunis et aliis pluribus ad comitatum imperatoris vinc-
tum perduceret: quo percitus ille exitio urgente abrupto ferro eundem adoritur Paulum. et quia languente 
dextera, letaliter ferire non potuit, iam districtum mucronem in proprium latus inpegit. hocque deformi 
genere mortis excessit e vita iustissimus rector ausus miserabiles casus levare multorum.

Ergo ego senator inimicus, si ita vultis, homini, amicus esse, sicut semper fui, rei publicae debeo. Quid? si ipsas 
inimicitias, depono rei publicae causa, quis me tandem iure reprehendet, praesertim cum ego omnium 
meorum consiliorum atque factorum exempla semper ex summorum hominum consiliis atque factis mihi 
censuerim petenda.

Latius iam disseminata licentia onerosus bonis omnibus Caesar nullum post haec adhibens modum orientis 
latera cuncta vexabat nec honoratis parcens nec urbium primatibus nec plebeiis.

Quod cum ita sit, paucae domus studiorum seriis cultibus antea celebratae nunc ludibriis ignaviae torpentis 
exundant, vocali sonu, per�abili tinnitu �dium resultantes. denique pro philosopho cantor et in locum orato-
ris doctor artium ludicrarum accitur et bybliothecis sepulcrorum ritu in perpetuum clausis organa fabricantur 
hydraulica, et lyrae ad speciem carpentorum ingentes tibiaeque et histrionici gestus instrumenta non levia.

Vbi curarum abiectis ponderibus aliis tamquam nodum et codicem di�cillimum Caesarem convellere nisu 
valido cogitabat, eique deliberanti cum proximis clandestinis conloquiis et nocturnis qua vi, quibusve com-
mentis id �eret, antequam e�undendis rebus pertinacius incumberet con�dentia, acciri mollioribus scriptis 
per simulationem tractatus publici nimis urgentis eundem placuerat Gallum, ut auxilio destitutus sine ullo 
interiret obstaculo.


